
туристік елдің бəсекеге қаблеттілігін арттыруға негіз бола алатын 
мүмкіндіктердің негізгі құралы бола алады. 

Əлемдік тəжірибе белгілі бір салада жұмыс істейтін жəне қызметтің 

ортақтығымен сипатталатын, бір-бірін өзара толықтыратын географиялық 
жағынан көршілес өзара байланысты компаниялар мен олармен байланысты 
ұйымдар тобы [1] болып табылатын экономикалық кластерлер салааралық 
интеграцияның тиімді нысаны болып табылатынын көрсетті. 

Кластер деген ұғымға экономикалық əдебиеттерде мамандар келесідей 
анықтама береді «кластер (ағылш. cluster) - жекелеген компаниялар мен тұтастай 
кластердің бəсекелестік артықшылықтарын күшейтетін өзара байланысты 
компаниялардың белгілі бір аумаққа шоғырланған тобы». 

Кластердің негізгі элементтері ретінде географиялық шоғырлану, 
кластердің өмірлік циклі, сындарлы масса, мамандану, инновациялылық, 
бəсекелестік жəне кооперация, көптеген əрекет етуші тұлғалар (сурет 1) болып 
табылады. 

 

 
 

Сурет 1. Кластердің негізгі элементтері. 
Ескерту - автор [2] дереккөз негізінде жасаған  

 
Фирмалардың географиялық шоғырлануының нəтижесінде олар бірнеше 

компаниялар үшін ортақ ресурстарды сақтау жəне дамыту шығындарын бөлуден 
пайда алады. Сонымен қатар, географиялық жақындық бизнес үшін қажетті 
тауарларды немесе қызметтерді арзан жəне жылдам жеткізуді қамтамасыз етеді. 
Географиялық шоғырлану АҚШ-тағы Силикон алқабына тəн, өйткені бір елді 
мекенде қажетті білімнің таралуына ықпал етеді, яғни оңай рəсімдеуге, 
пайдалануға болмайтын, сонымен қатар арнайы мамандарға тығыз байланысты 
білім мен тəжірибені айтуға болады [2]. 

Географиялық жақындық белгілі бір дəрежеде осы қажетті біліммен 
алмасуға ықпал етеді, осы аймақпен байланысты кадрлар анықтаған жалпы еңбек 
нарығын қалыптастырады. Осының негізінде, кластер фирмаларды негізгі 
қызмет арқылы байланыстырады жəне кластер құрамында өзара əрекеттесетін 
адамдардың кеңістіктегі біртұтас тəжірибесін қалыптастырады. Бұл ретте 
фирмалар мен кластерлерді өзара оқыту жүргізіледі. 

Кластердің басты ерекшелігі - оның инновациялық бағыттылығы. Кластер 
іс жүзінде экономиканың кез келген саласында құрылуы мүмкін, оған мысал 
ретінде туризм саласы бола алады [3]. 

Жалпы, кластер - бұл бірқатар ерекшеліктермен сипатталатын жүйе. 
Кластердің қалыптасуының міндетті шарты шаруашылық жүргізуші 
бірліктердің географиялық жақындығы болып табылады. Шектеулі аумақта 
өндірістік жəне қолдау көрсетуге бағытталған салаларда қызмет атқаратын  

Қатысушы субъектілердің географиялық шоғырлануы 

Инновацияларды белсенді енгізуге бағдарлану 

Кеңістіктің тартымдылығына байланысты өмірлік 
цикл 

Бəсекелестік орта жəне субъектілердің кооперациясы 

Шектілік масса 

Кластер қатысушыларының көптігі 

Белгілі бір туристік өнімдерге мамандану 

фирмалар шоғырланады жəне осының негізінде өндіріс ауқымында 
экономикалық ресурстарды, ақпаратты үнемдеуді қамтамасыз ететін 
ұйымдардың сыни массасы пайда болады. Яғни бір географиялық аумақта 
бəсекелестік қаблетке қол жеткізетін қатынастардың "жиынтығы" құрылады. 
Кластерлердің географиялық ауқымы бір қаланы, аймақты, елді немесе тіпті 
бірқатар көрші елдерді қамтуы мүмкін. 

Туризм индустриясы демалыс жəне саяхат саласын дамытуда кластерлік 
тəсілге өзектілік беретін бірқатар ерекшеліктерге ие. Туризм индустриясы 
салааралық байланыстардың кеңдігімен, фрагменттік құрылымымен 
ерекшеленеді, бұл кейбір зерттеушілерге туризмді экономика салаларына 
жатқызудың заңдылығына, шағын жəне орта бизнестің басым болуына, туристік 
өнімнің материалдық емес сипатына, өндірушілер мен тұтынушылардың оны 
біркелкі қабылдамауына жəне т.б. күмəн келтіруге негіз береді. Олар əр 
қатысушыға өздерін тұтас бір бөлігі ретінде сезінуге көмектеседі. 

Туристік кластерлер жаһандық құбылыс болып табылады. Олар ең 
алдымен дамыған елдерге тəн, бірақ сонымен бірге дамушы елдерде жəне өтпелі 
экономикасы бар елдерде де қалыптасқан. Əлемдегі сəтті жұмыс істейтін жəне 
перспективалы туристік кластерлердің бірнеше мысалдарына келесілерді 
жатқызуға болады. АҚШ-та Напа алқабында шарап туризмі кластері жұмыс 
істейді, Австралияда Квинсленд экотуристік кластері құрылған, ал 1999 жылы 
ОАР-да туристік кластерлерді дамытудың ұлттық стратегиясы қабылданды. 
Мексикада туристік кластер ретінде Канкун курортын, ал Индонезияда Бали 
аралындағы курортты қарастыруға болады. Македония мен Ямайка, Шри-Ланка 
жəне Қазақстанда туристік кластерлер құру туралы жариялады. Хорватия мен 
Словения трансшекаралық туристік кластер құруға келісті. 

Туризм индустриясында кластерлердің қалыптасуы мен жұмыс істеуінің 
жалпы заңдылықтары, сондай-ақ олардың осы саладағы көріністерінің 
ерекшелігі айқындалады. Жоғарыда айтылғандай, кластердің мəні қосылған құн 
тізбегі түрінде пайда болатын оған кіретін фирмалардың өзара байланысы 
арқылы ашылады. Қосылған құн - бұл тікелей осы кəсіпорында, осы компанияда 
шығарылатын тауарлар мен қызметтер құнының бөлігі. Кəсіпорындағы 
өндірістік қызметтің əрбір түрі қосымша құн жасайды. Бəсекелестік 
артықшылыққа қол жеткізу үшін компания өзінің қосылған құн тізбегін де, оны 
жеткізушілермен жəне тұтынушылармен байланыстыратын сыртқы тізбекті де 
оңтайландыруы керек. Қарқынды дамып келе жатқан кластер көптеген қосылған 
құн тізбектерін қамтиды, олардың жиынтығы М. Портер құнды жинақтау жүйесі 
деп атады (value system, көбінесе "құндылықтар жүйесі" деп аударылады) [1, б. 
88]. Ал туристік кластерлерде құнды жинақтау жүйесі жеткізушілердің (ең 
алдымен көлік компанияларының), орналастыру жəне ойын-сауық 
құралдарының, туристік өнімдерді өткізу арналарының (туроператорлар, 
турагенттер), сондай-ақ сатып алушы - туристердің қосылған құн тізбектерінің 
төрт түрін қамтиды. 

Қазақстан Республикасында бүгінгі күні еліміздің батыс, оңтүстік, 
орталық аймақтарында бірқатар туристік кластерлерді құру жоспарланған. 
Алайды қазіргі кезде тек Алматы облысындағы тау кластері құрылып, қызмет 

атқаруда. Атаулы кластері туристік саланы дамытудың мемлекеттік 
бағдарламасының басым 10 объектісінің қатарына кіреді. Тау кластерінің 
аумағында 25 көтергіш, 50 км шаңғы трассасы жəне жыл бойы 50-ден астам 
объектілер жұмыс істейді, олар жылына 1,5 млн-нан астам адамға қызмет 
көрсетеді (кесте 1). 

 
Кесте 1 – 2021 жылы сапар мақсаттары бойынша курорттық аймақтарда 

орналастыру орындарымен қызмет көрсетілген келушілердің саны (адам) 
 

  Барлығы 

Соның ішінде      
резиденттер  резидент еместер     

жеке 
іскерлік 

жəне 
кəсіби       

жеке 
іскерлік 

жəне 
кəсіби       

Курорттық аймақтар 
бойынша  1 263 017   893 716   271 875   20 710   76 716 
Щучье-Бурабай курорттық 
аймағы   86 532   80 876   4 277   1 378 x 
Алматы курорттық аймағы   28 615   25 584   3 018    3    10 
Баянауыл курорттық аймағы   5 000   4 964    36 - - 
Маңғыстау курорттық 
аймағы   93 997   36 588   50 981    191   6 237 
Сарыағаш курорттық аймағы   5 133   3 340   1 793 - - 
Қостанай курорттық аймағы   1 670   1 667 - x - 
Алтай курорттық аймағы   32 285   30 461   1 663    161 - 
Зеренді курорттық аймағы   10 154   10 078    54 x x 
Балқаш курорттық аймағы   30 944   24 900   5 763    209    72 
Бұқтырма курорттық аймағы   36 882   36 361    389    128    4 
Улан курорттық аймағы   11 050   11 005    45 - - 
Имантау-Шалқар курорттық 
аймағы   17 963   17 913 x    21 x 
Қатон-Қарағай курорттық 
аймағы    638    497    141 - - 
Түркістан туристік аймағы   21 826   16 531   5 090    196 x 
Алакөл курорттық аймағы 
(ШҚО)   40 254   32 984   7 270 - - 
Алакөл курорттық аймағы 
(Алматы  облысы)   222 969   222 885    84 - - 
Алматы тау кластері   605 340   325 738   190 825   18 412   70 365 

Ескерту: кесте [4] ақпарат көзі негізінде құрылды 
 
Жалпы алғанда елімізге келушілердің 48,1% Алматы туристік кластері 

аумағына баруды көздейді екен. Өткен жылдармен салыстырғанда атаулы 
аумаққа 12,1% артық турист келген екен. Оның негізгі себептеріне келесілерді 
жатқызуға болады: 

- COVID-19 пандемиясына байланысты қойылған кейбір шектеулердің 
алынуы; 

- кластер аумағында қосымша қызмет көрсету объектілерін іске қосу; 

- отандық туристтердің ішкі туристік өнімге назар аударуы; 
- кластер аумағында жаңа туристік маршруттарды жүзеге асыру жəне 

оларды жылжыту технологияларын белсенді қолдану; 
- Алматы қаласының туристік фирмаларымен кластер аумағына 

бағытталған туристік өнімдерді əзірлеу, сату жəне т.б. 
Алматы облысында орналасқан тау кластері жергілікті деңгейде туризм 

саласында қызмет атқарушы субъектілердің ортасында байланыстарды 
нығайтып, туристік қызметті көрсетуде инновациялық тəсілдерді кеңінен 
қолдануға итермелейді жəне осының негізінде территорияның тартымдылығын 
қалыптастырып қана қоймай аймақтық туризм дамуының тұрақтылығын 
қалыптастырады.  

Жалпы айтқанда, қазіргі жағдайда туристік кластер бірқатар міндеттерді 
шешу арқылы туризм саласының тұрақты дамуын қамтамасыз етуге қабілетті. 
Ол міндеттерге келесілерді жатқызуға болады: 

- аймақтың немесе географиялық кеңістіктің табиғи əлеуетін ұтымды 
пайдалануды қамтамасыз ету; 

- аумақта ішкі жəне келу туризмін дамыту басымдылықтарын анықтау; 
- өңір аумағында тиімділігі жоғары жəне бəсекеге қабілетті туристік 

кешендерді құру жəне дамыту; 
- жергілікті халықтың тарихи, мəдени жəне рухани мұрасын насихаттау; 
- туристік қызметті мемлекеттік реттеу жүйесін қалыптастыру; 
- аумақта кəсіпкерліктің əр түрлі түрлерін дамытуды қолдау; 
- қолда бар демалыс жəне рекреация объектілерін қайта жаңарту үшін, 

сондай-ақ аттракциондардың жаңа объектілерін салу мақсатында 
инвестициялық қаражат тарту; 

-мемлекеттік-жекеменшік əріптестік тетіктерін іске асыру, шағын жəне 
орта бизнесті дамыту үшін инвестициялық алаңдар құру; 

- туристік кадрларды даярлау, қайта даярлаудың жəне олардың біліктілігін 
арттырудың қазіргі заманғы жүйесін құру; 

- туристік өнімдерді жылжытудың маркетингтік стратегиясын əзірлеу жəне 
туристік орталық ретінде аймақтың жағымды имиджін жасау жəне т.б. [5] 

Туристік кластерлерді экономикалық тұрғыдан тиімді ететін негізгі 
механизм - бұл фирмалардың географиялық шоғырлануы арқылы ресурстарды 
ортақ қолдану жəне осыған қатысты шығындарды кластер қатысушыларының 
ортасында тиімді бөлістіру мүмкіндігі. Ортақ пайдаланылатын ресурстардың 
ішіндегі ең маңыздысы – қызмет көрсуті мен туристік өнімді жылжытуға 
қатысты ортақ тəжірибе мен білім. Ресурстардың шоғырлануы инновациялық 
серпіліске ықпал етеді, себебі кластер құрамында қызмет атқарушы фирмалар 
бəсекелестік қаблеттілігін арттыру мақсатында əр қашан жаңа қызмет атқару 
жолдарын іздестіреді. 

Жалпы айтқанда, кластерлік тəсілдің артықшылығы - ол əртүрлі салаларға 
жататын өзара байланысты кəсіпорындар тобындағы жағдайды кешенді, жүйелі 
түрде қарастыруға мүмкіндік береді. Бұдан басқа, кластерлік тəсіл кластерді 
дамыту стратегиясының «өзегі» ретінде бизнес көшбасшылары ұсынған жəне 

іске асыратын бастамаларды пайдалануға мүмкіндік береді, осылайша олардың 
табысты іске асырылуына кепілдік беріледі [6]. 

Осылайша, бүгінгі күні туристік кластерлерді қалыптастыру өңірлік 
аспектіде туризм саласын тұрақты дамытуды қамтамасыз ету бағыттарының бірі 
болып табылады, яғни туристік кластерлер елдің жекелеген өңірлерінің 
депрессиялық күйден экономикалық белсенді жəне бəсекеге қабілетті 
географиялық субъектіге ауысуының негізін құра алады. 

Аннотация. В настоящее время гастрономический туризм имеет 
положительную динамику роста и благоприятную перспективу на дальнейшее 
развитие. Об этом свидетельствуют ежегодные отчеты Всемирной туристской 
организации (ЮНВТО).  

Кроме того, данный вид туризма способен стать одним из ключевых точек 
роста регионального туризма в последующем.  

Целью данной статьи является анализ влияния пандемии COVID-19 на 
развитие гастрономического туризма.   


